БДИга әзерләнү өчен сораулар

8-9 нчы сыйныф
(рус мәктәбендә укучы татар балалары өчен)
1. [э] авазы...
1) урта күтәрелешле, иренләшмәгән, озын, алгы рәт сузыгы;
2) урта күтәрелешле, иренләшмәгән, озын, арткы рәт сузыгы;
3) урта күтәрелешле, иренләшкән алгы рәт сузыгы;
4) түбән күтәрелешле, иренләшмәгән алгы рәт сузыгы.
2. [в] авазы...
1) шаулы, өрелмәле, яңгырау, тел-теш авазы, [с] тартыгының яңгырау пары;
2) шаулы, өрелмәле, яңгырау, ирен-теш авазы, [ф] тартыгының яңгырау пары;
3) шаулы, өрелмәле, саңгырау, тел-теш авазы, [җ] тартыгының саңгырау пары;
4) шаулы, өрелмәле, саңгырау, тел алды, тел-аңкау авазы, яңгырау пары юк.
3. Кайсы рәттәге барлык сүзләрнең әйтелеше белән язылышы туры килә?
1) мәсләк, билге, иртәрәк, милләт, теләктәшлек;
2) гадәти, суыткыч, рәсем, изгелек;
3) тукучы, алка, чәүкә, берәү;
4) дага, мөмкин, кәгазь, куалау.
4. Кайсы рәттәге барлык сүзләрнең язылышы әйтелешенә туры килми?
1) гадәт, кодрәт, гыйлем, әдәп;
2) аучы, гадел, дәшмәү, сүзсез;
3) чорма, солы, кое, ылыс;
4) дәфтәр, белем, йокы, көрәш.
5. Кайсы рәттәге сүзләрнең барысында да сигезәр аваз бар?
1) ерагаю, буылган, алтынлау, хозурлык, мәслихәт;
2) юындыру, мәшәкать, мөгамәлә, нурлылык;
3) мәңгелек, гыйбарәт, мөхтәрәм, нурланыш;
4) гыйбадәт, мөһимлек, ныгыткыч, почмаклы.
6. Кайсы рәттәге сүзләрнең барысында да [w] авазы әйтелә?
1) очрау, суыту, сыйфатлау, уыну;
2) сылау, ташваткыч, теркәү, авиация;
3) ташлау, хәлвә, вулкан, гравюра;
4) терәү, хуплау, гүләү, ветеран.
7. Кабатланачакмын сүзенең мәгънәле кисәкләргә дөрес бүленешен күрсәтегез.
1) ка-бат-ла-на-чак-мын;
2) кабат-ла-на-чак-мын;
3) ка-бат-лан-а-чакмын;
4) кабат-ла-н-ачак-мын.
8. Буяуга төшү сүзтезмәсендә компонентларны үзара бәйләүче чараны күрсәтегез.
1) янәшә тору;
2) сүз тәртибе;
3) килеш кушымчасы;
4) фигыль формасы.
9. Кайсы рәттәге җөмләдә фигыльгә ияреп, эшнең үтәлү рәвешен белдереп килгән иярчен кисәк исем белән белдерелгән?
1) Бу тавышны ул салкын кан белән тыңлый алмый. (Ә. Еники)
2) Ул әнисенең кайтып керүен түземсезлек белән көтте. (Г. Бакир)
3) Әллә урман, әллә тау өстеннән, моң гына булып, тулган ай карый. (А. Шамов)
4) Мин Айрүзәгә сиздерми генә карап алам. (М. Галиев)
10. Җөмләдә ничә компонент бар, алар үзара ничек бәйләнгән? Җөмләнең төрен билгеләгез.
Монда да татар мәктәбе бар икән барын, әмма ул еракта. (М. Хуҗин)
1) ике, бүлүче теркәгеч ярдәмендә бәйләнгәннәр, бу – теркәгечле тезмә кушма җөмлә;
2) ике, санау интонациясе ярдәмендә бәйләнгәннәр, бу – теркәгечсез тезмә кушма җөмлә;
3) ике, каршы куючы теркәгеч ярдәмендә бәйләнгәннәр, бу – теркәгечле тезмә кушма җөмлә;
4) ике, каршы кую интонациясе ярдәмендә бәйләгәннәр, бу – теркәгечсез тезмә кушма җөмлә.
11. Җөмләнең баш кисәкләре – ...
1) ия, хәбәр;
2) ия, хәбәр, эндәш сүз, кереш сүз;
3) ия генә;
4) хәбәр генә.
12. Сүзтезмә ул – ...
1) мөстәкыйль мәгънәле бер яки берничә сүзнең үзара хәбәрлекле мөнәсәбәттә торуыннан барлыкка килгән синтаксик төзелмә;
2) мөстәкыйль мәгънәле ике яки икедән артык сүзнең үзара ачыклаулы мөнәсәбәттә торуыннан барлыкка килгән синтаксик төзелмә;
3) мөстәкыйль мәгънәле ике яки икедән артык сүзнең үзара аныклаулы мөнәсәбәттә торуыннан барлыкка килгән төзелмә;
4) теләсә нинди ике сүзнең үзара ияртүле бәйләнештә торуыннан барлыкка килгән төзелмә.
13. Тәмамлык ул – ...
1) җөмләдә фигыльне ачыклап, эш яки хәлнең үтәлүенә бәйле предметны, затны күрсәтүче иярчен кисәк;
2) җөмләдә исемне ачыклап килүче иярчен кисәк;
3) җөмләдә фигыльне ачыклап, эш яки хәлнең үтәлү сыйфатын белдерүче иярчен кисәк;
4) җөмләдә фигыльне ачыклап, эш яки хәлнең үтәлү шартын белдерүче иярчен кисәк.
14. Бер хатасыз яшәүнең ни кызыгы бар соң?! (М. Мәһдиев) җөмләсе – ...
1) хикәя җөмлә;
2) сорау җөмлә;
3) тойгылы сорау җөмлә;
4) ким җөмлә.
15. Бер туктаусыз йөри ул
Көндезен дә, төнлә дә. (Җ. Тәрҗеманов) җөмләсендә көндезен, төнлә сүзләре җөмләнең кайсы кисәге?
1) ясалма сүзләр;
2) тәүлекнең билгеле бер вакытын белдерүче сүзләр;
3) вакыт хәлләре;
4) тәмамлыклар.
16. Мәгънәсе ягыннан иярчен җөмләнең ...
1) иярчен ия, иярчен хәбәр, иярчен тәмамлык, иярчен аергыч, иярчен хәл, иярчен аныклагач дигән төрләре була;
2) аналитик һәм синтетик төрләре була;
3) аналитик төрләре генә була;
4) синтетик төрләре генә була.
17. Җирдән тын гына, сизелми генә караңгылык күтәрелә: төн килә. (Г. Ибраһимов) җөмләсендә иярчен җөмләне баш җөмләгә бәйләүче чараны күрсәтегез.
1) янәшә тору;
2) аныклау интонациясе;
3) көттерү интонациясе;
4) каршы кую интонациясе.
18. Көн кичкә авышканда, янә ябалак-ябалак җепшек кар ява башлады (Р. Ишморатов) җөмләсендә иярчен җөмләне баш җөмләгә бәйләүче чараны күрсәтегез.
1) хәл фигыль формасы;
2) сыйфат фигыль формасы + урын-вакыт килеше кушымчасы;
3) тезүче теркәгеч;
4) көттерү интонациясе.
19. Сәмәрия апа мин кергәндә авырый иде. (Н. Тыйматдинова) җөмләсендә иярчен җөмләнең мәгънәсе ягыннан төрен билгеләгез.
1) иярчен ия җөмлә;
2) иярчен вакыт җөмлә;
3) иярчен тәмамлык җөмлә;
4) иярчен аергыч җөмлә.
20. Гел шулай керәсең төшемә (1)
Кулыңда чәчәкләр бәйләме (2). (Ф. Яруллин)
1) (1) сызык, (2) нокта;
2) (1) ике нокта, (2) нокта;
3) (1) нокта, (2) нокта;
4) (1) өтер, (2) нокта.
21.
 Эзләренә, җылы карлар булып,
Тал мамыгы ява тын гына. (М. Галиев) җөмләсендә ни өчен өтер куела?
1) җөмлә уртасында килгән аерымланган хәл ике яктан өтер белән аерыла;
2) үзе бәйләнгән сүздән ерак торучы синтетик иярчен рәвеш җөмлә баш җөмләдән өтер белән аерыла;
3) тиндәш кисәкләр арасына өтер куела;
4) тезмә кушма җөмләдәге гади җөмләләр арасына өтер куела.
22. Иярчен кире җөмләле кушма җөмләне күрсәтегез.
1) Аякларының авыртуына карамастан, алгы як бүлмә белән кухня арасында бертуктаусыз йөреп торды. (Г. Бәширов)
2) Анда да тормыш әллә ни түгел, шулай да халык бердәм. (К. Әмири)
23. Әле бабам да, әбием дә, әбиемнең әбисе дә – барысы да исән. (Р. Рахман) җөмләсендә ни өчен сызык куела?
1) җөмләнең иясе дә, хәбәре дә исем яки исем урынындагы сүзләр белән белдерелсә, ия белән хәбәр арасына сызык куела;
2) тиңдәш кисәкләрдән соң килгән гомумиләштерүче сүз алдыннан сызык куела;
3) ким җөмләдә кулланылмаган кисәк урынына сызык куела;
4) җөмләнең эчтәлеген ике төрле аңлау куркынычы булганга, иядән соң сызык куелган.
24. Кайсы рәттәге җөмләдә тыныш билгеләре дөрес куелган?
1) Хәер, мин аны бакчада еш күрәм. (А. Хәсәнов)
2) Хәтта төрле яктан калкып чыккан, атлар да, ай нурына манчылып, юка гына көмеш җәймә бөркәнгән төсле булып күренәләр иде. (Г. Бәширов)
3) Җил күтәрелде һәм каршы яктагы гөрләвекле таулар күренә башлады. (Ә. Шәмин)
4) Бар дип тә белмисең ичмаса. (И. Гази)
25. Кайсы рәттә калын хәрефләр белән бирелгән сүзнең басымы текст эчтәлегенә карата дөрес куелмаган?
1) Бүлмәдәге залга хәтле
Килде берүзе генә. (Ә. Бикчәнтәева)
2) Дуслар белән мине дошман итмә,
дошман белән берүк дуслар итмә. (К. Сибгатуллин)
26. Кайсы рәттәге җөмләдә тыныш билгесен куюда хата бар?
1) Кайвакыт ул: “Әллә соң фатихамны бирим микән?” дип уйлап куйгалый. (Ф. Яруллин)
2) Өске өйдән Газизә апасы төшеп:
– Габдулла, әйдәле, аккошым, сине җизни чакыра, – диде. (Ә.Фәйзи)
3) – Алай, – диде Аю, сузып кына. – Йә, сөйлә, син нәрсәләр яратасың, кайларда үсәсең, кешеләргә нинди файдалар китерәсең? (Г. Галиев)
4) Ә ул Ходайдан ялвара: «Бирче, – ди, – бала, бала!» (Ф. Әһлия)
27. Кайсы рәттәге җөмләдә калын хәрефләр белән бирелгән сүз язылышы һәм мәгънәсе белән текстның эчтәлегенә туры килми?
1) Иртән чыккан бәллүр кояш сыман
Көлеп тора һәрбер тузганак. (Г. Мөхәммәтшин)
2) Ул, бу җирләргә карау белән, кайда нинди юл үткәнен, кайсы сукмакның кая алып баруын бик ачык хәтеренә китерде. (Ә. Еники)
3) Табигатьтә бар нәрсә дә тигезлектә. (Р. Рахман)
4) Үсмер чагыннан ук хәтерендә калган. (В. Шугаев)
28. Кайсы рәттәге җөмләдә фигыльне ачыклап, эшнең үтәлешенә бәйле затны күрсәткән иярчен кисәк төшем килешендәге исем белән белдерелгән?
1) Менә теге елны торналар шушы җиргә төшкән иде. (М. Мәһдиев)
2) Шуннан соң без Аникинны күралмас булдык. (А. Хәсәнов)
3) Түбәне яңгыр камчылый. (А. Хәсәнов)
4) Көн күзләрне камаштырырдай кояшлы иде. (Г. Ахунов)
29. Калын хәрефләр белән бирелгән сүзләр җөмләнең кайсы кисәге икәнен күрсәтегез.
Көй пәрәвез җебенә эләккән күбәләк сыман канатлана алмый торды. (М. Галиев)
1) аергыч;
2) күләм хәле;
3) рәвеш хәле;
4) хәбәр.
30. Калын хәрефләр белән бирелгән сүзләр җөмләнең кайсы кисәге икәнен күрсәтегез.
Быелга ул бөтенләйгә китте инде. (И. Гази)
1) тәмамлык;
2) күләм хәле;
3) рәвеш хәле;
4) аергыч.
